
IXTISOSLASHTIRILGAN 
MAKTAB O‘QUVCHILARINING 
GAPIRISH VA YOZISH 
KO‘NIKMALARINI 
RIVOJLANTIRISHDA 
YANGI – “INSTRUKSIONAL 
TEXNOLOGIYA” VA SUN’IY 
INTELLEKTGA TAYANIB 
O‘QITISH METODOLOGIYASI

ORCID: https://orcid.org/0009-0007-6624-9369

Annotatsiya: Ushbu maqolada ixtisoslashtirilgan maktab o‘quvchilarining ingliz tilida gapirish va yozish ko‘nikmalarini 
rivojlantirishda zamonaviy instruksional texnologiyalar hamda sun’iy intellekt vositalaridan foydalanish metodologiyasi 
yoritilgan. Tadqiqotda an’anaviy o‘qitish modeli bosqichlari – motivatsiya, tushuntirish, mashq, nazorat va refleksiya – 
sun’iy intellekt vositalari bilan integratsiyalash tajribasi asosida tahlil qilingan. Natijalar o‘quv jarayonining individuallashti-
rilishi, adaptiv baholash va real vaqtli fikr-mulohaza imkoniyatlari orqali ta’lim samaradorligini oshirishga xizmat qiladi.

Kalit so‘zlar: instruksional texnologiya, sun’iy intellekt, ingliz tili, gapirish ko‘nikmalari, yozish ko‘nikmalari, ixtisos
lashtirilgan maktab.
Abstract: This article presents a methodology for utilizing modern instructional technologies and artificial intelligence 
tools to enhance the speaking and writing skills in English of specialized school students. The study analyzes the stages 
of the traditional teaching model – motivation, explanation, practice, assessment, and reflection – in the context of their 
integration with AI tools. The findings indicate that individualization of the learning process, adaptive assessment, and 
real-time feedback capabilities contribute to improving the effectiveness of education.

Key words: instructional technology, artificial intelligence, English language, speaking skills, writing skills, specialized 
school.
Аннотация: В данной статье рассматривается методология использования современных инструкционных техно-
логий и инструментов искусственного интеллекта для развития навыков устной и письменной речи на английском 
языке у учащихся специализированных школ. В исследовании проанализированы этапы традиционной модели 
обучения – мотивация, объяснение, практика, контроль и рефлексия – в контексте их интеграции с инструмен-
тами искусственного интеллекта. Полученные результаты демонстрируют, что индивидуализация учебного про-
цесса, адаптивное оценивание и предоставление обратной связи в реальном времени способствуют повышению 
эффективности обучения.

Ключевые слова: инструкционная технология, искусственный интеллект, английский язык, навыки говорения, 
навыки письма, специализированная школа.

KIRISH
Hozirgi global tillar ta’limi muhitida ingliz tilini o‘rgatish metodologiyasi tubdan yangilanish bosqichiga kirgan 

bo‘lib, XX asr davomida hukmronlik qilgan “grammatika-tarjima” yondashuvi o‘z o‘rnini interaktiv, kommunikativ 
va o‘quvchi markazli modellarga bo‘shatmoqda. An’anaviy modelning asosiy tamoyillari - grammatik qoidalarni 
izohlash, matnlar tarjimasi, quruq sintaktik mashqlar bajarish - hozirgi zamon til o‘rgatuvchi amaliyotida yetarli 
darajada natija bermayotgani kuzatilmoqda. Ushbu paradigma siljishi global kommunikativ ehtiyojlar, raqamli 
texnologiyalarning jadal rivojlanishi va ta’lim oluvchining faolligiga asoslangan kognitiv modellarning ta’sirida 
yuzaga keldi.

XXI asr boshidan boshlab het tillarini o‘rgatishda instruksional pedagogik model konsepsiyasi keng joriy 
etildi. Bu modelda ta’lim jarayoni bosqichma-bosqich rejalashtirilgan, ya’ni u motivatsion kirish, kontseptual 

Abrorxo‘ja Muminxo‘jayev 
Muksumxodjayevich
IIV ixtisoslashtirlgan maktab-
internati, ingliz tili fani 
o‘qituvchisi, PhD

tushuntirish, amaliy mashqlar, diagnostik tekshiruv va reflektiv tahlil bosqichlarini o‘z ichiga oladi. Ana shu 
konsepsiyaga tayangan holda, bizning tadqiqotimiz doirasida ingliz tilini o‘qitishga moslashtirilgan zamonaviy 
instruktiv texnologiya ishlab chiqildi. Ushbu texnologiya nafaqat an’anaviy modelning bosqichlarini qamrab 
oladi, balki o‘quvchilarning psixolingvistik ehtiyojlarini hisobga olgan holda sun’iy intellekt vositalari, interaktiv 
muhit va shaxsiylashtirilgan topshiriqlar orqali uzluksiz o‘zlashtirishni ta’minlaydi. Instruktiv texnologiya mohiyat 
e’tibori bilan o‘qitish jarayonini tizimli ravishda boshqarishga xizmat qiladigan, diagnostik-analitik asoslangan 
va adaptiv komponentlar bilan boyitilgan o‘quv tizimidir. Unda har bir bosqichda o‘quvchining kognitiv faolligi, 
metakognitiv nazorati, teskari aloqasi va lingvistik o‘sishi real vaqt rejimida monitoring qilinadi. Ayniqsa, gram-
matika va yozuv bo‘yicha Grammarly, talaffuz va og‘zaki nutq bo‘yicha ELSA Speak, matnli yozuvni takomil-
lashtirish bo‘yicha Write&Improve, umumiy mashg‘ulotlar uchun esa ChatGPT, ClassDojo kabi vositalar inte-
gratsiya qilinadi.

MAVZUGA OID ADABIYOTLAR SHARHI
Raqamli transformatsiya sharoitida o‘quvchilarning til o‘zlashtirish ehtiyojlari ham o‘zgarib bormoqda: ular 

tezkor teskari aloqa, individuallashtirilgan topshiriqlar, real vaqtli monitoring, hamda interaktiv vizualizatsiyalar 
asosidagi bilim olishga intilmoqda. Sun’iy intellekt vositalari - xususan, Grammarly, Duolingo, ChatGPT, ELSA, 
Write & Improve, Edmodo, ClassDojo, va boshqa SI-yordamli ta’lim platformalari - bu ehtiyojlarga yuqori ustalik 
bilan javob bermoqda. Shu sababli, bugungi pedagogik nazariya oldida turgan eng dolzarb vazifalardan biri - bu 
instruksional texnologiya bilan SI vositalarining samarali uyg‘unlashtirilgan, pedagogik-texnologik integratsiya-
langan formatini yaratishdan iborat. Ilmiy tadqiqot ishmizning bu qismi Burkhanov va Xamidova, Zokirjonova, 
Han va boshqalar, Jiang kabi yetakchi tadqiqotchilarning yondashuvlarini chuqur tahlil qilgan holda, ushbu ikki 
asosiy paradigmani - an’anaviy instruksional texnologiya va SI asosidagi adaptiv o‘rgatish yondashuvi - qanday 
metodologik asosda uyg‘unlashtirish mumkinligini ilmiy asoslab berishni o`z ichiga oladi. Mazkur metodologik 
konsepsiyada Gagnening ta’limiy hodisalar modeli, Reigeluthning kontekstual adaptivlik tamoyillari, hamda 
Merrillning asosiy o‘qitish prinsiplari nazariy zamin sifatida qo‘llaniladi. SI vositalari esa instruksional bosqichlar 
(motivatsiya, tushuntirish, mashq, tekshiruv, refleksiya) bilan moslashtirilgan holda tanlanadi va ularning roli har 
bir bosqichda qanday amalga oshirilishi nazariy va amaliy jihatdan aniqlab beriladi.

TADQIQOT METODOLOGIYASI
Tadqiqotda qiyosiy tahlil, tajriba-sinov ishlari, nazariy umumlashtirish va instruksional texnologiyani sun’iy 

intellekt vositalari bilan integratsiya qilish yondashuvlari qo‘llanildi. Metodologik asos sifatida Gagné, Reigeluth 
va Merrill nazariyalari hamda CLIL tamoyillari olindi.

TAHLIL VA NATIJALAR
Instruktiv texnologiyada o‘qitish strategiyasi - bilimni bosqichma-bosqich, tushunarli, qat’iy tartib asosida 

yetkazish jarayoni bo‘lib, asosiy rolni o‘qituvchi–instruktor bajaradi. Shu bilan birga, sun’iy intellekt vositalari - 
ayniqsa GPT va Grammarly - bu jarayonga yordamchi vosita sifatida qo‘shiladi [1]. Ingliz tilini o‘qitish jarayonida 
instruksional texnologiya sun’iy intellekt asosida yanada samarali, shaxsga yo‘naltirilgan va natijador tizimga 
aylanadi [2]. Quyida bayon etilgan strategiyalar SI vositalari asosida til ko‘nikmalarini shakllantirishga yo‘nalti-
rilgan bo‘lib, ularning har biri alohida metodik ahamiyatga ega.

Modeling (namuna ko‘rsatish)

Bu yondashuvida o‘qituvchi model sifatida har bir topshiriqni avval o‘zi bajarib ko‘rsatadi [5]. Bu “e’tiborni jalb 
qilish” va “yangi bilimni namoyish etish” bosqichlariga to‘g‘ri keladi [6]. Masalan, insho yozish uchun o‘qituvchi 
kirish, asosiy qism, xulosa strukturasi bo‘yicha o‘z nusxasini ishlab chiqadi. Keyin o‘quvchilar ChatGPT’dan 
foydalanib, o‘zlariga mos namunaviy matnlarni yaratishadi [3]. Bunda GPT yordamida stilistik, grammatik, 
mantiqiy strukturaviy tahlillar beriladi . Bu metod konstruktivistik yondashuvda “model orqali o‘rganish” tamo
yiliga asoslanadi .

Guided practice (yo‘naltirilgan mashq)

Bu strategiya o‘qituvchining mentor rolini aks ettiradi. O‘quvchilar yozma yoki og‘zaki mashqlarni Gram-
marly yoki ChatGPT’ning tavsiyalari asosida bajaradilar . O‘qituvchi esa jarayonni bevosita boshqarmay, kerakli 
bosqichlarda intervensiya orqali yordam beradi [6]. Yo‘naltirilgan mashq SI’ning kuzatuvchi-hamkor rolini kuchay-
tiradi va o‘quvchilarning reflektiv o‘rganishini bosqichma-bosqich mustahkamlaydi.

Differensial yondashuv

SI vositalari, ayniqsa GPT, o‘quvchining dastlabki darajasi, leksik ko‘lami, grammatik savodxonligi va matn 
mazmunini avtomatik aniqlab, individual mashqlar taklif qiladi. Bu differensial yondashuv shaxsga yo‘naltirilgan 
o‘qitishning asosiy elementidir [2]. Sun’iy intellekt yordamida “one-size-fits-all” modeldan voz kechilib, har bir 
o‘quvchiga kontekstual moslashtirilgan ta’lim taqdim etiladi .

Reflektiv o‘rganish

Refleksiya - o‘quvchining fikrlashini, xatosini va mahoratining o‘sib borishini anglashidir [9]. Grammarly yoki 
ChatGPT yordamida yozilgan har bir matndan so‘ng o‘quvchi xatoliklar ro‘yxati, stilistik tahlil, va tahrir vari-
antlarini oladi . O‘qituvchi bu jarayonda o‘quvchiga ko‘maklashuvchi mulohazalarni beradi . Natijada, reflektiv 
o‘rganish metakognitiv kompetensiyalarni rivojlantiradi .

Real-Time Feedback (tezkor fikr-mulohaza)

SI asosidagi yozma tahlil tizimlari o‘quvchining xatolarini real vaqt rejimida aniqlaydi [10]. Bu tizim CEFR’dagi 
“Can Do” tamoyiliga mos ravishda o‘quvchiga maqbul alternativ javob va yaxshilash taklifini beradi. O‘qituvchi 
esa bu fikr-mulohazalarni izohlaydi, kengaytiradi yoki muqobil variantlar beradi . Bu yondashuv, ayniqsa yozma 
nutqni tahliliy rivojlantirishda muhim ahamiyatga ega.

Gamifikatsiyalashgan amaliyot

SI bilan gamifikatsiya - ya’ni o‘yin elementlarini darsga joriy qilish - o‘quvchini darsga jalb etish va nutqiy 
faollikni oshirishda samarali usul hisoblanadi. “Travel agent – client” kabi rollar GPT yordamida o‘ynaladi. Bot 
bir rolni ijro etadi, o‘quvchi unga mos ravishda javob beradi. Bu esa og‘zaki nutqni ijtimoiy vaziyatda mashq 
qilish imkonini beradi. Shuningdek, gamifikatsiya orqali stress kamayadi, erkin ifoda qilish kuchayadi va o‘ziga 
ishonch ortadi [8]. Ushbu yondashuv PBL va TBL yondashuvlariga ham yaqin.

Ushbu strategik komponentlar SI yordamida instruksional yondashuvni transformatsiya qiladi, uni inter-
aktiv, personalizatsiyalashgan va samarali kompetensiyaviy modelga aylantiradi. O‘qituvchi har bir bosqichda 
kurator, tahlilchi va yo‘naltiruvchi rolini bajaradi , sun’iy intellekt esa tahlilchi, model va mentor sifatida dars 
jarayoniga integratsiyalashadi. Natijada, o‘quvchilar erkin fikrli, reflektiv va yuqori kommunikativ kompetensi-
yaga ega til egalariga aylanishadi. Ishlab chiqilgan yangi texnologiyaning asosiy g‘oyasini quyidagicha tariflash 
mumkin: “O‘qituvchi - bilim beruvchi emas, balki faol jarayonni rejalashtiruvchi, tashkillashtiruvchi va boshqa
ruvchi; SI esa - tahlilchi va yordamchi vosita”.

Ilmiy ishning subyekti yuzasidan tahlillarimizga ko‘ra, ingliz tilini o‘qitishda eng muhim jihatlardan biri - bu 
individuallashtirilgan, tezkor va faol o‘qitish strategiyasini shakllantirishdir. O‘qituvchi darsni faqat o‘tkazuvchi 
emas, balki murabbiy va boshqaruvchi bo‘lishi kerak. Biz ishlab chiqqan texnologiyada SI vositalarini shunchaki 
texnik yordamchi emas, balki o‘quvchini mustaqil fikrlashga, tuzatishga, tahlil qilishga o‘rgatuvchi vosita sifatida 
etirof etamiz. Yangi instruktiv texnologiyada resurslar - bu faqat darsliklar emas. Ular o‘qituvchining ishonchlilik 
va aniqlik filtrlaridan o‘tgan, o‘quvchi bilimini mustahkamlovchi, individual fikrlashni rag‘batlantiruvchi, SI bilan 
o‘zaro aloqani quvvatlovchi har qanday vositalar majmuasidir .

Resurslar ikki asosiy turga bo‘linadi [5]:

1.	 An’anaviy resurslar (moddiy): Darsliklar, mashq daftarlari, lug‘atlar va boshqalar.

2.	 Raqamli

a)	 ChatGPT - o‘quvchilarga savollarga javob berish, yozma ishlarni yozishda yordam berish, matnni takomil-
lashtirish bo‘yicha takliflar berish, gapirish ko‘ni masini rivojlantirishda imtihon oluvchi yoki dialogik sherik 
vazifasini bajaradi .

b)	 Grammarly - imlo, grammatika, punktuatsiya, uslubiy xatolarni aniqlaydi. “Explanation view” funksiyasi 
bilan har bir xatoni sabab bilan izohlaydi.

c)	 Text-to-speech / Speech-to-text vositalar (Google, MacWhisper) - o‘quvchilarning og‘zaki nutqini matnga 
aylantirish va aksincha, talaffuz va intonatsiyani avtomatik baholash imkoniyatini beradi.

d)	 Padlet, Quizizz, Wordwall, Edpuzzle - qayta aloqa olish, interaktiv testlar o‘tkazish, videodarslarni baho-
lash, guruh ishlari tashkil etish uchun ishlatiladi.

Yangi instruktiv texnologiyada baholash jarayoni ikki yo‘nalishda olib boriladi:

•	 o‘qituvchi tomonidan an’anaviy baholash;

•	 sun’iy intellekt orqali avtomatik, real vaqtda baholash va tahlil.

Bu ikki yo‘nalish bir-birini to‘ldiradi va birgalikda ko‘p qirrali, dinamik baholash muhitini yaratadi [4].

A.	 An’anaviy baholash (o‘qituvchi orqali):

•	 Yozma topshiriqlar (insho, xat, tavsif): CEFR mezonlari (coherence, lexical resource, accuracy) asosida 
baholanadi.

•	 Og‘zaki chiqishlar: Speaking bandlariga ko‘ra - fluency, interaction, vocabulary, pronunciation [11].

B.	 Sun’iy intellekt asosida baholash:

•	 ChatGPT - yozma ishlar strukturasi (kirish, asosiy qism, xulosa), fikrlar izchilligi, transition words ishlatilishi, 
ohang, ijtimoiy kontekstga moslikni tahlil qiladi. U “Prompt” asosida ishlaydi [3].

•	 Grammarly - imlo, grammatika, punktuatsiya, clarity, engagement, delivery mezonlari asosida yozuvlarni 
baholaydi, har bir xatoni izohlab beradi [4].

•	 Speech-to-text vositalar (Whisper, Google STT) - o‘quvchining og‘zaki nutqini matnga aylantiradi, hosil 
bo‘lgan matnni Grammarly orqali tahlil qilish imkonini beradi [8].

•	 Alohida feedback algoritmlari (Socratic method style) - GPT savollar orqali o‘quvchini o‘z xatolari ustida fikr 
yuritishga undaydi [10].

•	 Self-assessment: O‘quvchi o‘zi yozgan matnni yoki og‘zaki javobni GPT tavsiyalari bilan taqqoslaydi va 
o‘z-o‘zini tekshiradi [3].

•	 O‘qituvchidan differensial feedback: O‘quvchilarning ko‘p takrorlanadigan yoki hammada uchrashi mumkin 
bo‘lgan xatolari umumiy sinf muhokamasiga sabab bo‘ladi, lekin shaxsiy fikr-mulohaza alohida beriladi [6].

Baholashning bu shakli “formativ baholash”, “assessment for learning” (AfL) va konstruktivist ta’lim nazari-
yalariga asoslanadi [9]. Ayniqsa, sun’iy intellekt vositalaridan olingan tezkor, shaxsiylashtirilgan va tizimli feed-
back o‘quvchining reflektiv fikrlashini rivojlantiradi.

Har qanday baho - bu faqat raqam emas, balki o‘quvchi uchun o‘zini anglash imkoniyati, yo‘l xaritasi, o‘z 
ustida ishlash uchun bosqichdir. Shu sababli biz o‘z instruktiv texnologiyamizda baholashni statik emas, balki 
dinamik, ko‘p qatlamli jarayon sifatida belgilab olishni taklif etamiz.

ChatGPT, Grammarly va boshqa vositalar orqali olingan feedback - bu o‘qituvchining og‘zaki fikr-mulo-
hazasini ko‘paytiruvchi kuchdir [3]. Ayniqsa, avtomatik real-time feedback o‘quvchi ongida “meni kimdir darhol 
eshitmoqda, menga e’tibor beryapti” degan fikrni uyg‘otadi. Bunday tajriba o‘quvchini yozishda va gapirishda 
o‘z ustida ko‘proq ishlashga undaydi [7]. Shuning uchun ham, instruksional texnologiyada baholash - bu nazorat 
emas, balki o‘quvchi kompetensiyalarini o‘stirish vositasidir .

Zamonaviy chet tili ta’limida dars shakllari nafaqat taqdim etilayotgan mazmunga, balki o‘quvchilarning 
kognitiv ehtiyojlari, psixologik holati, texnologik tayyorgarligi va kommunikativ kompetensiyalarini bosqichma-
bosqich rivojlantirishga ham xizmat qilishi kerak [5]. Shu nuqtayi nazardan, yangi instruksional texnologiya 
konsepsiyasida dars shakllari o‘zgaruvchan, SI vositalari bilan uyg‘unlashtirilgan va ko‘pkanalli ta’lim muhitini 
yaratishga yo‘naltirilgan bo‘lishi lozim [4]. Quyida keltirilgan shakllar aynan o‘quvchilarning yozma va og‘zaki nutq 
kompetensiyalarini interaktiv, reflektiv va shaxsga yo‘naltirilgan yondashuv orqali rivojlantirishga qaratilgan.

Individual ish shakli - o‘quvchining mustaqil ishlash, refleksiya qilish va til kompetensiyalarini chuqurlash
tirish imkonini beruvchi asosiy dars shakli sifatida saqlanib qoladi. Unda o‘quvchi ChatGPT yordamida yozma 
topshiriqni mustaqil bajaradi yoki og‘zaki chiqishlar rejasini ishlab chiqadi. Grammarly esa grammatik, stilistik, 
punktuatsion va uslubiy xatolarni aniqlab, avtomatik izoh beradi. O‘qituvchi bu jarayonda kuzatuvchi, maslahat 
beruvchi va yo‘naltiruvchi rolida ishtirok etadi. Baholash formativ, ya’ni rivojlantiruvchi fikr-mulohazaga asosla-
nadi. Bu yondashuv metakognitiv anglash, reflektiv fikrlash va ijodiy nutqni faollashtiradi.

Juftliklarda ishlash (pair work) kommunikativ kompetensiyani rivojlantirishda muhim ahamiyatga ega. 
Bunda GPT turli ssenariylar asosida rollarni ijro etadi (masalan, “sotuvchi – mijoz”, “o‘qituvchi – talaba”) va 
o‘quvchilarga muloqot uchun muqobil savollar, javob variantlari va situatsiyalar taklif etadi. O‘quvchilar bu 
asosda dialog tuzadi, rolga kiradi va real hayotiy vaziyatlarda muloqot qilish malakasini oshiradi. Yakuniy nati-
jalar Grammarly va o‘qituvchi tomonidan tahlil qilinadi. Bu metod nutqiy tezkorlik, ijtimoiy nutq uslublari va 
kontekstual muloqot ko‘nikmalarini shakllantiradi.

Guruhda ishlash (group work) tahliliy fikrlash va tanqidiy qaror qabul qilish ko‘nikmalarini rivojlantirish 
uchun qo‘llaniladi. “Debate with GPT” modeli asosida har bir guruhga muayyan mavzu beriladi, GPT esa belgi-
langan pozitsiyani himoya qiladi. O‘quvchilar esa unga qarshi dalillar keltirib, fikrni asoslaydilar [9]. Guruhdagi 
har bir a’zo aniq vazifaga ega bo‘ladi: dalil topish, izoh berish, yakuniy xulosani tuzish va hokazo. Yakuniy 
baholash GPT va o‘qituvchi tomonidan birgalikda amalga oshiriladi.

Differensial darslar o‘quvchilarning individual ehtiyojlari va til darajalarini hisobga olgan holda tashkil 
qilinadi  [8]. ChatGPT va Grammarly orqali har bir o‘quvchining kuchli va zaif tomonlari aniqlanadi va CEFR 
darajalariga mos ravishda (A2, B1, B2) differensiallashtirilgan topshiriqlar taqdim etiladi. Bu adaptiv yondashuv 
instruksional texnologiyaning shaxsga yo‘naltirilganlik va moslashuvchanlik tamoyillarini ifodalaydi.

Frontal (umumiy sinf) shaklida o‘qituvchi tomonidan mavzu tushuntiriladi, asosiy model va struktura taqdim 
etiladi. So‘ngra muammoli vaziyat yoki ochiq savol qo‘yiladi. O‘quvchilar SI vositalari yordamida mavzuga oid 
qo‘shimcha resurslarni izlab topadilar yoki bevosita ChatGPT orqali tushuntirish so‘rashadi. Keyingi bosqichda 
GPT bilan suhbatli mashq, test-mashqlar yoki interaktiv savol-javoblar bajariladi. Bu dars shakli real vaqtli 
monitoring, reflektiv tahlil va dialogik muloqotni kuchaytiradi.

Zamonaviy ta’lim jarayonida har bir dars, ayniqsa ingliz tilini o‘qitish darslari, shunchaki bilim berish maydoni 
emas, balki o‘quvchilarning kompetensiyalarini shakllantirishga qaratilgan faol amaliyot makoniga aylanishi 
lozim. Chunki til o‘rganish - bu, avvalo, nazariy ma’lumotlarni yod olish emas, balki tilni muloqot vositasi sifatida 
ongli, kontekstual va reflektiv qo‘llashdir. Shuning uchun ham, ishlab chiqilgan yangi instruktiv texnologiyamizda 
dars metodlari an’anaviy “tushuntirish-eslab qolish” modeliga emas, balki “tahlil-qayta qurish-mustahkamlash” 
tamoyillariga asoslanadi. Bu esa o‘quvchining bilishga emas, fikrlashga, yodlashga emas, tahlilga, xotiraga 
emas, ijodga yo‘naltirilgan faoliyatini ta’minlaydi.

Ingliz tilini o‘qitish jarayonida instruksional texnologiya va sun’iy intellekt vositalarining integratsiyasi nafaqat 
metodik yondashuvlar xilma-xilligini keltirib chiqarmoqda, balki ta’lim jarayonining barcha komponentlariga 
ta’sir ko‘rsatayotgan kompleks tizimni shakllantirmoqda. Zamonaviy metodologik manbalarda bu integratsiya 
quyidagi asosiy innovatsion komponentlar orqali izohlanadi: real vaqtli interaktiv chatbotlar, moslashtirilgan 
LMS tizimlari, multi-agentlik RECIPE yozuv modeli, affektiv SI hamda nutq simulyatorlari va gamifikatsiya-
langan reflektiv modullar.

XULOSA VA TAKLIFLAR
O‘tkazilgan tadqiqot natijalari shuni tasdiqlaydiki, instruksional texnologiyalar va sun’iy intellekt (SI) vosi-

talarining integratsiyalashuvi ixtisoslashtirilgan maktablarda ingliz tilini o‘qitish samaradorligini sezilarli dara-
jada oshiradi. SI texnologiyalari orqali individual yondashuv, adaptiv baholash va real vaqtli fikr-mulohaza 
mexanizmlarining qo‘llanilishi o‘quvchilarning til ko‘nikmalari – xususan, og‘zaki va yozma nutq malakalarining 
sifat jihatidan rivojlanishiga bevosita ta’sir ko‘rsatadi.

Tadqiqot natijalariga tayangan holda quyidagi takliflarni ilgari surish mumkin:

1.	 Integratsiyalashgan yondashuv - dars jarayonida SI vositalaridan foydalanish o‘qituvchi nazorati va metodik 
yo‘naltiruv bilan uyg‘unlashtirilishi lozim. Bu o‘quv jarayonida insoniy pedagogik tajriba va texnologik 
imkoniyatlar sinergiyasini ta’minlaydi.

2.	 Metodik diversifikatsiya – ta’lim samaradorligini oshirish uchun an’anaviy, interaktiv va reflektiv yonda
shuvlarni o‘z ichiga olgan turli metodik modellarni parallel qo‘llash zarur.

3.	 Reflektiv o‘rganish topshiriqlari – o‘quvchilarda metakognitiv anglash va mustaqil fikrlash jarayonlarini 
rivojlantirishga yo‘naltirilgan topshiriqlarni keng ko‘lamda tatbiq etish tavsiya etiladi.

4.	 Baholash tizimlarini moslashtirish – adaptiv testlash, avtomatlashtirilgan xato tahlili va emotsional-
motivatsion monitoring elementlarini o‘z ichiga olgan kompleks baholash mexanizmlarini ishlab chiqish va 
amaliyotga joriy etish maqsadga muvofiqdir.

Ushbu tavsiyalar instruksional texnologiya va SI vositalarining didaktik imkoniyatlarini yanada kengayti-
radi hamda ixtisoslashtirilgan maktablarda ingliz tili ta’limining sifat ko‘rsatkichlarini barqaror oshirishga xizmat 
qiladi.

